
				এই পাতাটির মুদ্রণ সংশোধন করা প্রয়োজন। 
বড়বাড়ী س\
কাহাকেও পাইবার উপায় নাই। মাভা নাই, পিতা নাই, ভাই নাই, ভগিনী নাই, সংসারে দাড়াইবার এক স্থান ছিল সুরেন্দ্ৰ, সেও আজ তাহাকে পরিত্যাগ করিয়া চলিয়া গেল । সহসা রঙ্গিনীর মুখ তাহার মনে পড়িল। এতক্ষণ তিনি কোন মতে এই দারুণ দুঃখ সহ কৰিয়াছিলেন ; কিন্তু রঙ্গিনীর কথা মনে পড়িতেই তাহার ধৈর্য্যচুতি ঘটিল। সেই শ্মশান-ভূমির উপর পড়িয়া কাদিয়া বলিলেন “সুরেন ভাই! তুমি গেলে, আর একজনকে মারিয়া গেলে কেন ? এ জগতে রঙ্গিনীর যে সব ফুরাইল ; বালিকা বয়সে সে যে দুঃখের অকূল সাগরে ঝাপ দিল। সুরেন! এ কথা একবার ভাবিলে না-দুঃখিনীর দীর্ঘ জীবন কেমন করিয়া কাটিবে ?”
এমনি করিয়া কঁাদিতে কঁাদিতে যখন দিন শেষ হইয়া আসিল, তখন তিনি ধীরে-বীরে বাটীতে ফিরিয়া আসিলেন ; দেখেন, কোথায়ও কেহ নাই। তাহার। আর বাটীর মধ্যে প্ৰবেশ করিতে ইচ্ছা করিল না; আর রঙ্গিনীর সে মলিন মুখ দেখিতে সাহসী হইল না ; জননীর এবং তারিকের সে আর্তনাদ শুনিতে ভরসা হইল না। তিনি নিঃশব্দে স্কুলঘরের মধ্যে প্ৰবেশ করিয়া একখানা বেঞ্চের উপর শুইয়া পড়িলেন।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২২:৩৭টার সময়, ২৭ নভেম্বর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

